
Аңдатпа. Нарықтық экономика, қатаң бәсекелестік жағдайында ауылдық ӛмір салтын сақ-
тауға, ауылдық аумақтарды дамытуға, сұраныс пен ұсыныстың ӛзгеріп отырған конъюнк-
турасына икемді және уақтылы ден қоюға мүмкіндік беретін әлеуметтік және экономикалық 
негіз құратын агроӛнеркәсіптік бизнестің тиімді жұмыс істеуін қамтамасыз ету ӛзекті міндет 
болып табылады. Мақсаты – Алматы облысының АӚК-дегі кәсіпкерліктің қазіргі жай-күйін, 
қолдау шараларының даму қарқыны мен тиімділігін зерделеу. Әдістері – экономикалық-
статистикалық, монографиялық, дерексіз-логикалық, салыстырмалы талдау және синтез-
деу. Нәтижелері – соңғы 5 жыл ішінде осы ӛңірде жұмыс істеп тұрған шағын және орта 
агробизнес субъектілерінің саны, осы салада жұмыс істейтін қызметкерлердің саны, рес-
публика бойынша ауыл шаруашылығы ӛнімінің жалпы шығарылымы, сондай-ақ аудандар 
бӛлінісінде талданған. Жалпы Қазақстан және Алматы облысы бойынша ауыл шаруа-
шылығы ӛндірісіндегі шағын және орта кәсіпорындардың (ШОБ) үлесіне талдау жүргізілген. 
Негізгі проблемалар мен оларды шешу жолдары кӛрсетілген. 2018-2022жж статистикалық 
деректері бойынша кәсіпкерлік қызмет объектілерінің кӛрсеткіштері, аграрлық саладағы 
тауарлар шығару кӛлемі және олардың облыстағы құрылымы ұсынылған. Соңғы жылдары 
аймақтық деңгейде мемлекеттік қаржылық кӛмектің мӛлшері кӛрсетілген. Қортындылар – 
аграрлық сектордың ЖІӚ бес жылдық кезеңде орта есеппен шок кәсіпкерлігіне – 28,5%, жеке 
кәсіпкерлерге – 5,3%, ШҚҚ-66,2% келеді. Ауыл шаруашылығы мақсатындағы жерлерді 
ұтымсыз пайдалану, суармалы алқаптарды кеңейту, бӛлінген мемлекеттік қаражаттың 
тиімді жұмсалуын нормативтік қамтамасыз ету, ауылдық жерлердегі кәсіпкерлерді 
институционалдық қолдаудың жеткіліксіздігі мәселелері қарастырылған. 

Abstract. In a market economy, tough competition, the urgent task is to ensure the effective func-
tioning of the agro-industrial business, which creates a social and economic basis that allows to 
maintain a rural lifestyle, develop rural areas, responding flexibly and in a timely manner to 
changing supply and demand conditions. The goal is to study the current state of entrepreneur-
ship in the agro-industrial complex of the Almaty region, the pace of development and the effec-
tiveness of support measures. Methods – economic-statistical, monographic, abstract-logical, 
comparative analysis and synthesis. Results – analyzed the number of operating small and medi-
um-sized agribusiness entities in this region over the past 5 years, the number of employees em-
ployed in this area, the gross agricultural output in the country, as well as in the context of dis-
tricts. An analysis was made of the share of small and medium-sized enterprises (SMEs) in agri-
cultural production in general in Kazakhstan and the Almaty region, in particular. The main prob-
lems and ways to solve them are outlined. The indicators of objects of entrepreneurial activity, the 
volume of output of goods in agricultural sector and their structure in the region according to sta-
tistical data for 2018-2022 are presented. Shows the amount of state financial assistance at the 
regional level in recent years. Conclusions – on the GDP of  agricultural sector over a five-year 
period, on average, SME accounts for 28.5%, individual entrepreneurs - 5.3%, PPF - 66.2%. The 
issues of irrational use of agricultural land, expansion of irrigated areas, regulatory support for 
the effective use of allocated public funds, insufficient institutional support for rural entrepre-
neurs are considered. 
 

Аннотация. В условиях рыночной экономики, жесткой конкуренции актуальной задачей ста-
новится обеспечение эффективного функционирования агропромышленного бизнеса, соз-
дающего социальную и экономическую основу, позволяющую сохранять сельский образ 
жизни, развивать сельские территории, гибко и своевременно реагируя на изменяющуюся 
конъюнктуру спроса и предложения. Цель – изучение современного состояния предприни-
мательства в АПК Алматинской области, темпов развития и эффективности мер поддержки. 
Методы – экономико-статистический, монографический, абстрактно-логический, сравни-
тельного анализа и синтеза. Результаты – проанализированы количество действующих 
субъектов малого и среднего агробизнеса в данном регионе за последние 5 лет, числен-
ность работников, занятых в этой сфере, валовой выпуск продукции сельского хозяйства 
по республике, а также в разрезе районов. Проведен анализ доли малых и средних пред-
приятий (МСП) в сельскохозяйственном производстве в целом по Казахстану и Алматин-
ской области, в частности. Обозначены основные проблемы и пути их решения. Пред-
ставлены показатели объектов предпринимательской деятельности, объемы выпуска то-
варов в аграрной отрасли и их структура в области по статистическим данным 2018-2022гг. 
Показаны размеры государственной финансовой помощи на региональном уровне за по-
следние годы. Выводы – на ВВП аграрного сектора за пятилетний период в среднем прихо-
дится на предпринимательство МСП – 28,5%, индивидуальных предпринимателей – 5,3%, 
КФХ – 66,2%. Рассматриваются вопросы нерационального использования земель сельско-
хозяйственного назначения, расширения орошаемых площадей, нормативного обеспечения 
эффективного расходования выделенных государственных средств, недостаточной инсти-
туциональной поддержки предпринимателей сельской местности. 
 
Түйінді сӛздер: аграрлық сектор, Алматы облысы, шағын және орта бизнес, ӛнім ӛндіру, 
жұмыспен қамту, жер ресурстары, мемлекеттік қаржылық қолдау. 
  
Key words: agricultural sector, Almaty region, small and medium business, production, employ-
ment, land resources, public financial support. 
 

Ключевые слова: аграрный сектор, Алматинская область, малый и средний бизнес, произ-
водство продукции, занятость, земельные ресурсы, государственная финансовая поддержка. 
 

 

Кіріспе. Қазақстанның ауыл шаруашы-
лығы елімізді азық-түлікпен және өнеркә-
сіпті шикізатпен қамтамасыз ететін эконо-
миканың негізгі салаларының бірі. Аграр-
лық сектордағы кәсіпкерлікті қолдау мен 
дамыту, өз кезегінде, ауыл тұрғындарының 
табыс деңгейін, жан басына шаққандағы 
орташа табысты, халықтың өмір сүру сапа-
сын және ауыл тұрғындарының әл-ауқатын 

жақсарта отырып,  ауыл аумақтарының тұ-
рақты дамуына тікелей әсер етеді.  

Алматы облысының ауыл шаруашылы-
ғы және осы саладағы кәсіпкерліктің дамуы-
на, ауыл шаруашылығы мақсатындағы жер 
ресурстары және оны тиімді пайдалану, 
суармалы жер көлемін кеңейту, табиғи-кли-
маттық факторлар, ауыл шаруашылық тех-
никасының жағдайы және агрокәсіпкерлікті 
мемлекеттік қолдау тікелей әсер етеді [1].  

ҚР бойынша 2022 жылы экономикада 
жұмыспен қамтылған 9,0 млн адамның 1,1 
млн адамы ауыл шаруашылығында жұмыс-
пен қамтылған. Алматы облысындағы жұ-
мыспен қамтылған 697,7 мың адамның 20 
пайызы ауыл шаруашылығында қызмет 
атқарады [2]. Облыс бойынша шағын және 
орта кәсіпкерлікті (әрі қарай ШОК) мемле-
кеттік қолдау өңірлік деңгейде: Алматы 
облысының әкімдігі, «Жетісу» әлеуметтік-
кәсіпкерлік корпорациясы» өңірлік даму 
институты АҚ, «Даму» кәсіпкерлікті дамыту 
қоры» АҚ, «ҚазАгро Қаржы» АҚ  және «Аг-
рарлық несие корпорациясы» АҚ филиал-
дарын атауға болады.  

Сонымен қатар «Атамекен» кәсіпкер-
лер өңірлік палатасы, «Алматы облысының 
кәсіпкерлік және индустриялық-инновация-
лық даму басқармасы» мемлекеттік меке-
месі, аудандық әкімдіктер, әр ауданның кә-
сіпкерлік бөлімдері, индустриялық аймақ-
тар, «Азық-түлік келісім шарт корпорация-
сы» Ұлттық компаниясы» АҚ мен оның 
еншілес ұйымдары және өз өкілеттігі шең-
берінде Алматы облыстық ауыл шаруашы-
лығы басқармасы, облыс көлемінде орна-
ласқан 12 екінші деңгейлі банктердің фи-
лиалдары мен  микронесиелеу ұйымдары 
арқылы іске асырады [3]. 

Зерттеу материалдары мен әдістері. 
Отандық және шетелдік ғалымдардың аг-
рарлық сектордағы кәсіпкерлік жайлы ғы-
лыми еңбектері, ой-пікірлері мен зерттеу-
лері, ҚР Стратегиялық жоспарлау және 
реформалар агенттігінің Ұлттық статистика 
бюросының мәліметтері, статистикалық ма-
териалдар мен мемлекеттік және мемле-
кеттік емес мекемелердің есептері мен са-
раптамалық материалдары, ҚР Үкіметінің 
қаулылары мен нормативтік құжаттар зерт-
теу жұмыстарының теориялық және әдісте-
мелік негіздері ретінде қарастырылды.  

Зерттеуде аграрлық сектордағы кәсіп-
керліктің қазіргі мен соңғы бес жылдағы 
жағдайын талдау және бағалауда – экономи-
калық-статистикалық, салыстырмалы талдау 
және синтездеу әдістері қолданылды. Ауыл 
шаруашылығы өнімдерін өндірушілердің 
салалық және аймақтық ерекшеліктерін, 
мәселелерін анықтауда монографиялық,  
сандық және сапалық әдістер және ауыл 
шаруашылық саласындағы және аграрлық 
сектордағы шағын және орта кәсіпкерліктің 
қызметінің тиімділігіне әсер ететін фактор-
ларды анықтау үшін абстрактылы-логика-
лық әдіс қолданылды.  

Ауылды жерлердің дамуында маңызды 
рөл атқаратын аграрлық сектордағы шағын 
және орта кәсіпкерліктің  қазіргі жағдайы 
және бес жылғы даму қарқыны, сондай-ақ, 
«Даму» кәсіпкерлікті қолдау қорының» об-
лыс көлемінде шағын және орта кәсіп-
керлікті және агрокәсіпкерлікті қаржылан-
дыруы талданды. 

Нәтижелер және оларды талқылау. 
Ауыл шаруашылығының және ауыл аумақ-
тарының тұрақты дамуына аграрлық сек-
тордағы кәсіпкерліктің қызметінің үлесі зор 
[4]. 2022 жылдың есептілігі бойынша Алма-
ты облысында жұмыс істейтін 116 585 
бірлік ШОК субъектілерінде 223 516 адам 
жұмыспен қамтылған.  

Қарасай, Іле, Талғар және Еңбекші-
қазақ аудандарында шағын және орта кә-
сіпкерлік жақсы шоғырланғандықтан, жұ-
мыспен қамтылғандардың да саны 165 844 
адамды (75 пайыз) құрап отыр. Облыс 
бойынша ШОК субъектілерімен өндірілген 
2 834 846 млн теңге өнім көлемінің 80 пай-
ызға жуығын Қонаев қаласындағы, Іле, Қа-
расай және Еңбекшіқазақ аудандарындағы 
шағын және орта кәсіпкерлік субъектілері 
өндіреді (1 кесте). 

Алматы облысының ауыл шаруашы-
лық өнім шығарылымының 53 пайызға 
жуығын тек үш ауданы: Еңбекшіқазақ ауда-
ны (25,9 %), Іле ауданы (14,8 %) және 
Қарасай ауданы (12%) өндіреді, тиісінше 
ауыл шаруашылық саласына ауылды жер-
дегі негізгі капиталға салынған инвести-
циялар көлемінің 64%-ы осы аудандарға 
тиесілі [5]. Облыс бойынша ауыл шаруа-
шылық өнімнің 49,3 пайызын өсімдік ша-
руашылығынан, 50,7 пайызын мал шаруа-
шылығынан өндіреді.  

Негізгі капиталға инвестициялар көле-
мінің басым бөлігі кәсіпорындар мен ұйым-
дардың меншікті қаражаты есебінен қар-
жыландырылады. Облыс бойынша 2023 
жылдың 1-ші қаңтарына ауыл халқы 83,7 
пайызды (1 237,4 мың адамды) құраған-
дықтан, жұртшылық шаруашылығы ауыл 
шаруашылық өнімнің орта есеппен 45 пай-
ызын өндіреді. 

2022 жыл бойынша облыстың ШОК 
субъектілерінің жалпы өнім шығарылы-
мының 15 пайызына жуығы ауыл шаруа-
шылығы саласындағы шағын және орта 
кәсіпкерлікке тиесілі, оның ішінде шағын 
және орта ауыл шаруашылығы кәсіпорын-
дарына – 28,5%, ШФҚ – 66,2%, дара кәсіп-
керлер – 5,3 % (2 кесте). 

1 кесте – Алматы облысы бойынша шағын және орта кәсіпкерліктің негізгі көрсеткіштері және 
ауыл шаруашылығының жалпы өнім көлемі, 2022 жыл 

 

Мазмұны 

Шағын және орта кәсіпкерліктің 
негізгі көрсеткіштері 

Облыс бойынша ауыл 
шаруашылық өнім 

шығарылымы, млрд. теңге 

Ауыл 
шаруа
шылы

ғы 
өнімі 
нің 

көлемі 

Негізгі 
капи-
талға 
инвес-
тиция-

лар 
көлемі 

Жұмыс 
істеп 

тұрғаны, 
бірлік 

Жұмыс 
пен 

қамтыл 
ғандар, 
адам 

Өнім 
шығары 
лымы, 

млн теңге 
2022 оның ішінде 

шаруашылық 

барлығы өсімдік мал 

Барлығы   116 585 223 516  2 834 846 736 509 363 589 371 330 100,0 
   

100,0 

Қонаев қ.ә.   5 896   15 943   760 018 25 939 20 405 5 236 3,5 9,7 

Балқаш   2 279   3 928   27 844 35 257 10 296 24 778 4,8 0,9 

Еңбекшіқазақ   22 364   37 794   415 877 191 101 113 611 77 170 25,9 10,2 

Жамбыл   12 208   20 318   150 574 72 883 28 695 44 073 9,9 6,2 

Кеген   2 938   3 629   39 281 37 756 12 826 24 921 5,1 1,2 

Қарасай   26 204   47 967   509 421 88 477 41 696 46 633 12,0 26,8 

Райымбек   3 236   4 658   24 688 44 664 17 813 26 815 6,0 1,4 

Талғар   17 779   37 992   287 492 80 505 47 855 32 489 11,1 13,1 

Ұйғыр   5 418   9 196   43 795 50 786 20 796 29 863 6,9 3,4 

Іле   18 263   42 091   575 856 109 141 49 595,8 59 350 14,8 27,1 

     Ескерту: ҚР Стратегиялық жоспарлау және реформалар агенттігінің Ұлттық статистика 
бюросының мәліметтерінен автормен құрастырылған 

 

  
2 кесте – Алматы облысы бойынша аграрлық саладағы шағын және орта кәсіпкерліктің  негізгі 
көрсеткіштері, 2018-2022 жж. 
 

 
Мазмұны 

Жұмыс істеп тұрған 
ШОКС-нің саны, бірлік 

Жұмыспен қамтылғандар 
саны, адам 

Өнім шығарылымы, 
млн теңге 

барлығы 
оның ішінде 

ауыл 
шаруашылығы 

барлығы 
оның ішінде 

ауыл 
шаруашылығы 

барлығы 
оның ішінде 

ауыл 
шаруашылығы 

2018 115 630 47 367 252 095 74 563 1 367 731 348 757 

2019 122 368 48 426 262 355 77 451 1 589 167 446 931 

2020 123 181 48 550 268 134 76 714 1 844 563 502 116 

2021 129 716 47 405 280 749 77 469 2 581 281 573 580 

2022 116 585 28 794 223 516 45 856 2 834 846 422 453 

соның ішінде       

Шағын кәсіпкерлік 
кәсіпорындары 

12 391 1 263 71 010 5 521 1 866 394 69 145 

Орта кәсіпкерлік 
кәсіпорындары 

151 17 19 492 3 366 483 186 50 997 

Дара кәсіпкер  77 468 939 97 338 1 296 205 544 22 589 

Шаруа немесе 
фермер қожалықтары 

26 575 26 575 35 676 35 676 279 722 279 722 

Ескерту: ҚР Стратегиялық жоспарлау және реформалар агенттігінің Ұлттық статистика 
бюросының мәліметтерінен автормен құрастырылған 

 

2018-2021 жылдарда жұмыс істеп тұр-
ған шағын және орта кәсіпкерліктің саны 
жылдан-жылға артып отыр. 2022 жылдың 
есептілігі бойынша 2021 жылға қарағанда 
ШОК субъектілерінің саны 13 131 бірлікке, 
жұмыспен қамтылғандар саны 57 233 адам-
ға азайған.  Аграрлық секторда жұмыс істеп 
тұрған ШОК субъектілерінің саны 2018-

2021жж. арасында 40 пайызға жуыған құра-
са, 2022 жылы тек 25 пайызын құрады [6].  

ШОК субъектілерінің саны бойынша 
шағын кәсіпкерлік кәсіпорындарының 10 
пайызы, орта кәсіпкерлік кәсіпорындары-
ның 11 пайызы, дара кәсіпкерлердің 1,2 
пайызы ауыл шаруашылық саласына тие-
сілі.  2018-2021 жж. аралығында жұмыспен 
қамтылғандар санының 30 пайызға жуығы 

аграрлық секторға қарасты болса, 2022 
жылы бұл көрсеткіш 10 пайызға кеміді.  

Аталған өзгерістерге 2022 жылдың 8 
маусымынан бастап, Алматы облысының 
құрамынан 8 ауданды және Талдықорған, 
Текелі қалаларын бөлу жолымен әкімшілік 
орталығы Талдықорған қаласында орнала-
сатын Жетісу облысының құрылуы себеп 
болды [7].   

Өнім шығарылымы әр жыл сайын 
артып отыр, тіпті бірнеше аудандардың 
бөлініп кеткеніне қарамастан 2021 жылғы 
көрсеткіштерге қарағанда 253 565 млн тең-
геге: көтерме және бөлшек саудада сату; 
автомобильдерді және мотоциклдерді жөн-
деуден (175 649 млн теңге өңдеу өнеркәсі-

бінен (99 108 млн теңге), сондай-ақ, өнер-
кәсіп саласынан  (83 405 млн теңге) артық 
өндірілген. 

Алматы облысы ауыл шаруашылық 
саласы бойынша ауылды жердегі негізгі 
капиталға салынған инвестициялар 2022 
жылдың 1-ші қазанына 288 145 438 мың 
теңге, оның 29 873 570 мың теңгесі ауыл 
шаруашылық саласын қаржыландырды. 
Аталған инвестиция құрылымы: кәсіпорын-
дар мен ұйымдардың меншікті қаражаты 
есебінен – 45 пайыз, банктердің несиелері 
есебінен  48 пайызы және басқа да қарыз 
қаражаттары есебінен 7 пайызы құралған 
(1 сурет). 

                                                                                                                                                                                                        

 
  

Ескерту: ҚР Стратегиялық жоспарлау және реформалар агенттігінің Ұлттық статистика бюро-
сының мәліметтерінен автормен құрастырылған 

1 сурет - Алматы облысы ауыл шаруашылық саласы бойынша ауылды жердегі негізгі 
капиталға салынған инвестициялар, млн теңге, 2018-2022жж. 

 

Ауыл шаруашылық саласына ауылдық 
жердегі негізгі капиталға 2022 жылдың 3 
тоқсанында 29 873,5 млн теңге, 2021 жылы 
52 543 млн теңге, 2020 жылы – 55 021 млн 
теңге, 2019 жылы – 52 291 млн теңге, 2018 
жылы 45 003 млн теңге инвестициялар са-
лынды [8].    

Алматы облысы бойынша қаржы ұй-
ымдарына қаражатты шарттасып салу бағ-
дарламалары аясында «Даму» кәсіпкер-
лікті дамыту қоры» АҚ берген есебіне сәй-
кес, «Өңірлік Даму ІІІ» (Даму-Регионы ІІІ) 
бағдарламасы, «Даму Микро» микроқаржы 
ұйымдарынан қаржыландыру, Нәтижелі 
жұмыспен қамтуды және жаппай кәсіп-
керлікті дамытудың 2017-2021 жылдарға 
арналған «Еңбек» мемлекеттік бағдарла-
масы, Лизингтік қаржыландыру бағдарла-
масы, шағын және орта кәсіпкерлікті өңірлік 

қаржыландыру бағдарламасы (нүктелік бағ-
дарлама) және Исламдық қаржыландыру 
аясында барлық шағын және орта кәсіп-
керлік субъектілерін соңғы бес жылдағы 
мемлекеттік қолдау және дамыту шарала-
ры жүргізілуде: 

● 2022 жылы барлығы 3 035 млн теңге, 
оның ішінде 486 млн теңгесін аграрлық сек-
тордағы шағын және орта кәсіпкерлікті; 

● 2021 жылы барлығы 5 961 млн теңге, 
оның ішінде 708 млн теңгесін аграрлық сек-
тордағы ШОКС-і; 

● 2020 жылы барлығы 3675 млн теңге, 
оның ішінде 266 млн теңгесін аграрлық сек-
тордағы шағын және орта кәсіпкерлікті; 

● 2019 жылы барлығы 5 615 млн теңге, 
оның ішінде 372 млн теңгесін аграрлық сек-
тордағы шағын және орта кәсіпкерлікті; 

● 2018 жылы барлығы 5 987 млн теңге, 
оның ішінде 652 млн теңгесін аграрлық сек-
тордағы шағын және орта кәсіпкерлікті 
қаржыландырды [9]. 

Еліміздің негізгі капиталына салынған 
барлық инвестициялардың жартысынан кө-
бін шағын және орта кәсіпорындар қамта-
масыз етеді. Соңғы 5 жыл ішінде олардың 
барлық инвестициялары 60 пайыздан ас-
тамға өсіп отыр десек те, аграрлық сектор-
дың ШОКС-не бөлінген қаржы көлемі       
жеткіліксіз [10]. 

Қаржылай көрсетілетін мемлекеттік 
қолдау шараларынан басқа  негізгі түрлері 
инфрақұрылымдық, институционалдық, мү-
ліктік және ақпараттық қолдау болып табы-
лады. Бұл ретте мемлекеттік қолдаудың 
көрсетілген түрлері мыналарға: 

1) жаңа бизнес-бастамаларды қолдауға; 
2) шағын және орта кәсіпкерлікте жұ-

мыспен қамтылатындардың санын ұлғайтуға; 
3) ШОКС-нің ЖІӨ-гі үлесін жоғарыла-

туға және ШОКС-нің өнім шығарылымының 
орташа көлемін ұлғайтуға бағытталған [11]. 

Қорытынды.  
1. Алматы облысы еліміздегі аграрлық 

өңір болып табылады және облыста жайы-
лымдардың тапшылығы  жер ресурстарын 
ұтымды және тиімді пайдалану мәселелері 
өзекті мәселелердің бірі екендігін айқын-
дайды [12]. Осы мақсатта 2022 жылы мем-
лекетке 5,2 млн гектар пайдаланылмай 
жатқан жерлер және заңнаманы бұза оты-
рып берілген ауыл шаруашылығы мақса-
тындағы жерлер мемлекетке қайтарылды 
және заңға сәйкес талаппен 1,85 млн гек-
тар алаң жер пайдаланушыларға берілді. 
2021 жылы  бұл аталған көрсеткіштер 10 
есе аз болған [13]. 

2. Облыстың климаттық жағдайы бар-
лық мезгілде қолайлы бола бермейді 
(қуаңшылық және т.б.). Облыстағы суар-
малы жерлер алаңын қазіргі заманғы 
тамшылатып, жаңбырлатып суару әдістерін 
қолдана отырып, кеңейту. Суарудың су 
үнемдеу технологияларын енгізу [14]. 

3. Мемлекеттік қолдау шараларын көр-
сету барысында «қаражат бөлінген кезден 
бастап, қаражаттың нақты алушыға жет-
кізілгенге дейін» бүкіл этаптың ашықтығы 
нормативтік қамтамасыз етілмеген. 

4. Ауылды жерлердегі және аграрлық 
сектордағы кәсіпкерлерге институционалды 
қолдаудың жеткіліксіздігі. Қоғамдық және 
мемлекеттік институттардың тиімді жұмыс 
жасауы – кәсіпкерлікті дамытудың негізгі 
жолы болып табылады. Аграрлық сек-
тордағы кәсіпкерлерді ақпараттық қолдау, 
консультанттар жүйесін жетілдіру және 

жылжымалы оқыту орталықтардың қыз-
метін дамыту.  

5. Аграрлық сектордағы шағын және 
орта кәсіпкерлікті қаржыландыру көздерін 
кеңейту [15]. 

